
 Նախամասնագիտական, միջին մասնագիտական  կրթություն իրականացնող 

դասավանդողները իրակակացնում են մոդուլային գնահատում: Մոդուլի 

ընդունելի կատարողականը յուրաքանչյուր արդյունքի համար սահմանված 

կատարման չափանիշների բավարար մակարդակի ապահովումն է: 

Գնահատման միջոցը պետք է արտահայտվի կոնկրետ գործողություն 

կատարելով, պետք է լինի տեսանելի և ունենա առարկայական արդյունք: 
Գնահատման տվյալ միջոցով նախատեսված առաջադրանքի ինչպիսի կամ 

կատարման դեպքում է արդյունքը համարվելու դրական: Ուսանողը 

յուրաքանչյուր ուսումնառության արդյունքի ուսումնառությունը սկսելիս 

պետք է տեղեկացված լինի, թե ինչ միջոցով է ինքը գնահատվելու և երբ է իր 

ցուցաբերած արդյունքը համարվելու դրական: 

Մոդուլի  յուրացման գնահատման  ամփոփաթերթ 

 Վերնագրային մասում լրացվում են ուսանողի տվյալները: 

 «Արդյունք>» սյունյակում հերթականությամբ լրացվում են տվյալ մոդուլի 

արդյունքների անվանումները: 

 «Գնահատման քայլ» սյունյակում լրացվում է տվյալ արդյունքի գնահատման 

հերթական քայլերի անվանումները:  

 Կախված արդյունքի բնույթից գնահատման քայլը կարող է լինել 1 հատ, կամ 

կարող են կիրառվել տարբեր գնահատման քայլեր: 

  Գնահատման քայլերի օրինակներ կարող են լինել. 

 - գործնական կատարում, 

 - թեսթային առաջադրանք, 

 - հարց ու պատասխան, 

 - դերային խաղ և այլն: 

 «Կրկնակի հանձնում» լրացվում է միայն գնահատման այն քայլերի համար, 

որոնցից ուսանողը առաջին փորձից ձախողվել է, կամ ինչպես ասում են 

գնահատման այդ քայլը չի անցել: 

 «Վերջնական» տողում դրվում է արդյունքի գնահատման վերջնական նշանը:  

 Այս առումով անհրաժեշտ է  նկատի ունենալ հետևյալ կարևոր 

առանձնահատկությունը. եթե տվյալ արդյունքի համար նախատեսված է 

գնահատման, ենթադրենք, 4 քայլ, ապա վերջնական տողի «անցել է>» 

վանդակում կարող է նշում կատարվել միայն այն դեպքում, եթե ուսանողը 

բոլոր քայլերի համար առաջին կամ կրկնակի հանձնման արդյունքում իրենց 

համապատասխան «անցել է» տողում նշում ունի: 

«Անցել է» կամ «չի անցել» դրվում է ոչ թե թվանշան այլ որևէ նշան(1), որովհետև 

կարողության առումով արդյունքի յուրացումը կարող է լինել կամ դրական 

կամ բացասական: 

http://qolej.mskh.am/hy/node/247


«Կուրսային աշխատանք» նշում է կատարվում, եթե մոդուլից նման 

աշխատանք նախատեսված է: Ամբողջ մոդուլի համար գնահատման 

ամփոփումը նշվում է աղյուսակից դուրս տրված «անցել է» կամ «չի անցել» 

վանդակներից մեկում, ընդ որում «անցել է» վանդակում կարող է նշում 

կատարվել, եթե մոդուլի բոլոր արդյունքների վերաբերյալ այդպիսի նշում 

կատարված է:   

Յուրաքանչյուր սովորողի համար լրացվում է անհատական ամփոփաթերթ: 

 

 

 


